
ᐊᐱᖅᑯᑎ 1: 
1. ᐅᑯᓇᓂ ᐊᕐᕌᒍᒋᔭᐅᔪᓂ, ᖃᔅᓯᑦ ᓄᑕᖅᑲᑦ ᓄᓇᕗᒻᒥ ᓯᖓᐃᖑᓪᓗᑎᒃ ᐃᒥᐊᓗᖕᒧᑦ 
ᐊᒃᑐᖅᑕᐅᓯᒪᓂᖏᓐᓂᒃ ᖃᐅᔨᔭᐅᓚᐅᖅᐸᑦ:  
 
a. 2018-19  
b. 2017-18  
c. 2016-17  
d. 2015-16  
 
ᑭᐅᔾᔪᑎ:  
ᑕᓪᓕᒪᑦ ᑐᖔᓂ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ ᖃᐅᔨᔭᐅᔪᓂᑦ ᓄᓇᕗᒻᒥ ᓇᓗᓇᐃᖅᑕᐅᔪᖃᓚᐅᖅᐳᖅ ᐊᑐᓂ 
ᐊᕐᕌᒍᒋᔭᐅᔪᓂᑦ. 
 
ᐊᐱᖅᑯᑎ 2: 
2. ᐅᑯᓇᓂ ᐊᕐᕌᒍᒋᔭᐅᔪᓂ, ᖃᔅᓯᑦ ᐃᓐᓇᐃᑦ ᓄᓇᕗᒻᒥ ᓯᖓᐃᖑᓪᓗᑎᒃ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ 
ᖃᐅᔨᔭᐅᓚᐅᖅᐸᑦ:  
 
a. 2018-19  
b. 2017-18  
c. 2016-17  
d. 2015-16  

   



ᑭᐅᔾᔪᑎ:  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᑭᓯᒋᐊᕈᑎᒃᓴᓂᒃ ᐱᑕᖃᙱᑦᑐᑦ ᖃᔅᓯᑦ ᐃᓐᓇᐃᑦ ᖃᐅᔨᔭᐅᓯᒪᖕᒪᖔᑕ, 
ᑭᓯᐊᓂ ᖃᔅᓯᐅᓂᖏᑦ ᓯᖓᐃᖑᓪᓗᑎᒃ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᓪᓗᑎᒃ ᐋᓐᓂᐊᕐᕕᓕᐊᖃᑦᑕᖅᓯᒪᔪᑦ ᐊᑖᓂ 
ᓇᓂᔭᐅᔪᓐᓇᖅᐳᑦ: 
 
a. 2018-19: ᑐᑭᓯᒋᐊᕈᑎᒃᓴᑦ ᓱᓕ ᐊᑐᐃᓐᓇᐅᙱᑦᑐᑦ 
b. 2017-18: ᑕᓪᓕᒪᑦ 
c. 2016-17: ᑕᓪᓕᒪᑦ ᑐᖔᓃᑦᑐᑦ  
d. 2015-16: ᐊᕐᕕᓂᓖᑦ  
 
ᐊᐱᖅᑯᑎ 3: 
3. ᖃᔅᓯᑦ ᓄᓇᕗᒻᒥᐅᑦ ᓯᖓᐃᖑᓪᓗᑎᒃ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᓇᓱᒋᔭᐅᕙᑦ 
ᖃᐅᔨᔭᐅᓪᓚᑦᑖᓚᐅᙱᖦᖢᑎᒃ?  
 
ᑭᐅᔾᔪᑎ:  
ᓄᓇᕗᒻᒥᐅᑦ ᖃᔅᓯᑦ ᓯᖓᐃᖑᓪᓗᑎᒃ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᖕᒪᖔᑦ ᐅᖃᕈᓐᓇᙱᑦᑐᑦ, ᐃᓄᐃᑦ 
ᖃᐅᔨᓇᓱᒃᑕᐅᓯᒪᙱᒻᒪᑕ. ᖃᖓᑦᑎᐊᖅ ᖃᐅᔨᓴᕈᑕᐅᓂᑯᑦ ᐃᓚᖏᑦ ᒪᓕᒃᖢᒋᑦ, ᐅᓪᓗᒥ 
ᓇᓚᐅᑦᑖᕈᑎᑦᑎᐊᕙᐅᓛᖑᔪᖅ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓂᑦ ᑕᒪᐃᓐᓂᒃ ᑲᓇᑕᒥᐅᑕᓂᑦ 4−ᐳᓴᓐᖑᕗᑦi. 
ᑖᓐᓇ ᓇᓚᐅᑦᑖᕈᑕᐅᔪᖅ ᒪᓕᒃᖢᒍ, 1500 ᖃᓂᒋᔮᓂ ᓄᓇᕗᒻᒥᐅᑦ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓐᓇᖅᑐᑦ. 
ᑖᒃᑯᐊ ᐅᓄᓗᐊᖅᑎᑕᐅᙱᑦᑐᑦ ᓇᓚᐅᑦᑖᖅᑕᐅᓯᒪᔪᑦ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ ᖁᑦᑎᖕᓂᖅᓴᐅᖕᒪᑕ 
ᐊᔪᕈᑎᓕᖕᓄᑦ ᐃᓄᖏᑦ ᓲᕐᓗ ᓄᑕᖅᑲᑦ ᑲᒪᒋᔭᐅᔪᑦ (3-11−ᐳᓴᓐ)ii ᐊᒻᒪ ᐃᓐᓇᐃᑦ ᐃᖅᑲᖅᑐᐃᕕᓕᕆᔾᔪᑎᓂᑦ 
ᐃᓚᐅᖃᑦᑕᖅᑐᑦ (10-23−ᐳᓴᓐ)iii. 
 
ᐊᐱᖅᑯᑎ 4: 
4. ᐅᑯᓇᓂ ᐊᕐᕌᒍᒋᔭᐅᔪᓂᑦ, ᖃᔅᓯᑦ ᓄᑕᖅᑲᑦ ᓄᓇᕗᒻᒥ ᐊᐅᓪᓚᖅᑎᑕᐅᓚᐅᖅᐸᑦ ᓄᓇᕗᑦ ᓯᓚᑖᓄᑦ 
ᐱᔨᑦᑎᕋᖅᑕᐅᔭᖅᑐᖅᖢᑎᒃ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᓂᖏᓐᓄᑦ:  
 
a. 2018-19  
b. 2017-18  
c. 2016-17  
d. 2015-16  
 
ᑭᐅᔾᔪᑎ:  
ᑕᓪᓕᒪᑦ ᑐᖔᓂ ᓄᑕᖅᑲᑦ ᓄᓇᕗᒻᒥ ᐊᐅᓪᓚᖅᑎᑕᐅᓚᐅᖅᑐᑦ ᓄᓇᕗᑦ ᓯᓚᑖᓄᑦ ᐱᔨᑦᑎᕋᖅᑕᐅᔭᖅᑐᖅᖢᑎᒃ 
ᐃᒥᐊᓗᖕᒧᑦ ᐊᒃᑐᖅᑕᐅᓯᒪᓂᖏᓐᓄᑦ ᐊᑐᓂ ᐊᕐᕌᒍᒋᔭᐅᔪᓂᑦ ᓇᓗᓇᐃᖅᑕᐅᔪᓂᑦ. 
 
ᐊᐱᖅᑯᑎ 5: 
5. ᐅᑯᓇᓂ ᐊᕐᕌᒍᒋᔭᐅᔪᓂᑦ, ᖃᔅᓯᑦ ᐃᓐᓇᐃᑦ ᓄᓇᕗᒻᒥ ᐊᐅᓪᓚᖅᑎᑕᐅᓚᐅᖅᐸᑦ ᓄᓇᕗᑦ ᓯᓚᑖᓄᑦ 
ᐱᔨᑦᑎᕋᖅᑕᐅᔭᖅᑐᖅᖢᑎᒃ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᓂᖏᓐᓄᑦ:  
 
a. 2018-19  
b. 2017-18  
c. 2016-17  
d. 2015-16  
 
 
ᑭᐅᔾᔪᑎ:  

   



ᑕᓪᓕᒪᑦ ᑐᖔᓂ ᐃᓐᓇᐃᑦ ᓄᓇᕗᒻᒥ ᐊᐅᓪᓚᖅᑎᑕᐅᓚᐅᖅᑐᑦ ᓄᓇᕗᑦ ᓯᓚᑖᓄᑦ ᐱᔨᑦᑎᕋᖅᑕᐅᔭᖅᑐᖅᖢᑎᒃ 
ᐃᒥᐊᓗᖕᒧᑦ ᐊᒃᑐᖅᑕᐅᓯᒪᓂᖏᓐᓄᑦ ᐊᑐᓂ ᐊᕐᕌᒍᒋᔭᐅᔪᓂᑦ ᓇᓗᓇᐃᖅᑕᐅᔪᓂᑦ. 
 
ᐊᐱᖅᑯᑎ 6: 
6. ᑭᓱᓂᒃ ᐃᓕᓐᓂᐊᕈᑎᒃᓴᓂᒃ ᓴᖅᑭᑎᑦᑎᖃᑦᑕᖅᐸᑦ ᐋᓐᓂᐊᕐᕕᖕᒥ ᐱᓕᕆᔨᐅᔪᓄᑦ ᓇᓗᓇᐃᖅᓯᔪᓐᓇᖁᓪᓗᒋᑦ 
ᓄᑕᖅᑲᑦ ᐅᕝᕙᓘᓐᓃᑦ ᒪᒃᑯᒃᑐᑦ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓂᑦ:  
 
a. ᓄᓇᓕᖕᓂ ᐋᓐᓂᐊᕐᕖᑦ  
b. ᐅᖁᒪᐃᓐᓂᕐᓂᐊᕐᕖᑦ  
c. ᐊᕕᒃᑐᖅᓯᒪᔪᓂ ᐋᓐᓂᐊᕐᕖᑦ  
d. ᕿᑭᖅᑕᓂ ᐋᓐᓂᐊᕕᒃ   
 
ᑭᐅᔾᔪᑎ:  
ᐃᖢᐊᖅᓴᐃᔩᑦ ᐋᓐᓂᐊᕐᕕᖏᓐᓂ, ᐅᖁᒪᐃᓐᓂᕐᓂᐊᕐᕕᖕᓂ ᐊᒻᒪ ᐊᕕᒃᑐᖅᓯᒪᔪᑦ ᐋᓐᓂᐊᕕᖏᓐᓂ 
ᐱᓕᕆᕙᒃᑐᑦ ᐃᓕᓐᓂᐊᖅᑎᑕᐅᖃᑦᑕᖅᐳᑦ ᖃᓄᐃᙱᑦᑐᓂᑦ ᓄᑕᕋᓛᓂᑦ ᓄᑕᖅᑲᓂᓪᓗ ᖃᓄᖅ 
ᖃᐅᔨᓴᕈᓐᓇᕐᓂᕐᒥᒃ, ᐅᑯᓂᖓᓗ ᖃᐅᔨᓴᖅᐸᒃᖢᑎᒃ ᑎᒥᒃᑯᑦ, ᐃᓱᒪᒃᑯᑦ, ᐊᒻᒪ ᐃᓅᖃᑎᒌᓂᑦ 
ᐱᕈᖅᐸᓪᓕᐊᓂᖏᓐᓂᒃ ᐋᖅᑭᒃᑕᐅᓯᒪᓪᓗᑎᒃ ᖃᖓᒃᑰᕐᓂᖏᑦ ᓄᑕᕋᐅᓂᓕᒫᖏᓐᓂ. ᖃᐅᔨᔾᔪᑎᒃᓴᖃᕌᖓᑕ 
ᐃᓕᖅᑯᓯᖅᓱᙱᓐᓂᖓᓂᒃ ᑎᒥᒃᑯᑦ ᖃᐅᔨᓴᖅᑕᐅᑎᓪᓗᒍ, ᐱᕈᖅᐸᓪᓕᐊᑦᑎᐊᙱᓐᓂᖓᓂ, ᐅᕝᕙᓘᓐᓃᑦ 
ᐃᓕᖅᑯᓯᖓ ᑎᒥᖓᓗ ᐊᔪᕈᓐᓃᖅᐸᓪᓕᐊᑦᑎᐊᙱᓪᓗᓂ, ᐃᖢᐊᖅᓴᐃᔩᑦ ᑲᒪᒋᔭᐅᔭᕆᐊᓕᖕᓂᒃ ᓄᑕᕋᓕᕆᔨᒧᑦ 
ᑕᑯᔭᐅᕝᕕᒃᓴᖅᑖᖅᑎᑦᑎᖃᑦᑕᖅᐳᑦ ᐅᕝᕙᓘᓐᓃᑦ ᓘᒃᑖᖓᓄᑦ ᓄᓇᓕᖕᓂ ᖃᐅᔨᓴᖅᑕᐅᒃᑲᓐᓂᖁᓪᓗᒍ ᐊᒻᒪ 
ᖃᐅᔨᓴᖅᑕᐅᓗᓂ. ᐃᖢᐊᖅᓴᐃᔩᑦᑕᐅᖅ ᐊᔪᕆᖅᓲᔾᔭᐅᖃᑦᑕᕆᕗᑦ ᐃᖢᐊᖅᓴᖅᑕᐅᔪᓄᑦ ᐊᑐᐊᒐᐃᑦ 
ᐃᖢᐊᖅᓴᐃᔨᓄᑦ ᑲᒪᒋᔭᐅᓪᓗᐊᑕᕐᕕᖕᒦᑦᑐᓄᑦ (ᐊᑐᐊᒐᐃᑦ), ᓄᓇᖃᖅᑳᖅᓯᒪᔪᓄᑦ ᐊᒻᒪ ᐃᓄᐃᑦ 
ᐋᓐᓂᐊᖃᕐᓇᙱᑦᑐᓕᕆᔨᖏᓐᓂ ᐋᖅᑭᒃᓱᖅᑕᐅᔪᒥᑦ, ᓈᒪᔪᒥᑦ ᑎᑎᕋᖅᓯᒪᔪᖃᕆᓪᓗᓂ ᓯᖓᐃᖑᓪᓗᑎᒃ 
ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ ᒥᒃᓵᓄᑦ. ᐊᑐᐊᒐᐃᑦ ᐱᖃᓯᐅᔾᔨᕗᑦ ᖃᐅᔨᓴᖅᑕᐅᔾᔪᑎᑦ ᒪᓕᒋᐊᓕᖏᓐᓂᒃ 
ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓄᑦ, ᐊᒻᒪᓗ ᐋᓐᓂᐊᓯᐅᖅᑎᒻᒪᕇᑦ ᑐᑭᓯᒋᐊᕈᑎᒃᓴᖏᓐᓂᒃ ᖃᓄᖅ 
ᐃᑲᔪᖅᑐᐃᔪᓐᓇᕐᒪᖔᑦ ᐃᓕᖅᑯᓯᖓ ᐊᓯᔾᔨᖅᑎᓪᓗᒍ ᐃᒥᐊᓗᖃᑦᑕᓕᕌᖓᑦ ᓯᖓᐃᑎᓪᓗᒍ. 
 
ᓯᖓᐃᖑᓪᓗᓂ ᐃᒥᐊᓗᖕᒧᑦ ᐊᒃᑐᖅᑕᐅᖃᑦᑕᖅᑐᓄᑦ ᐱᓕᕆᔩᑦ ᕿᑭᖅᑕᓂ ᐋᓐᓂᐊᕐᕕᖕᒥ 
ᐃᓕᓐᓂᐊᖅᑎᑕᐅᓚᐅᖅᐳᑦ Lakeland Centre−ᒥ ᐃᒥᐊᓗᖕᒧᑦ ᐊᒃᑐᖅᑕᐅᖃᑦᑕᖅᑐᓄᑦ 2015−ᖑᑎᓪᓗᒍ. 
 
ᐊᐱᖅᑯᑎ 7: 
7. ᖃᓄᖅ ᓇᓗᓇᐃᖅᑕᐅᓯᒪᔪᑦ ᐃᓅᓯᓕᕆᔭᐅᖃᑦᑕᖅᐸᑦ ᖃᑕᙳᑎᒌᑦ ᑲᒪᔨᒋᔭᐅᔪᓪᓗ ᐃᓄᖕᒧᑦ ᐃᒥᐊᓗᖕᒧᑦ 
ᐊᒃᑐᖅᑕᐅᓯᒪᔪᒧᑦ?  
 
ᑭᐅᔾᔪᑎ:  
ᐃᓅᓕᓴᖅᑕᐅᓂᕐᒧᑦ ᐸᕐᓇᐅᑎᑦ ᐊᔾᔨᒌᖃᑦᑕᙱᑉᐳᑦ ᐅᓂᒃᑲᐅᓯᐅᔪᑦ ᐊᒻᒪ ᓇᓗᓇᐃᖅᑕᐅᔪᑦ ᐊᑐᖅᑕᐅᓯᒪᔪᑦ 
ᐊᑐᓂ ᐃᓄᖕᓄᑦ ᒪᓕᒃᑕᐅᓪᓗᑎᒃ ᐊᒻᒪ ᖃᑕᙳᑎᖏᑕ ᐱᔭᕆᐊᓕᖏᑦ. ᐃᓄᑑᔪᑦ ᖃᐅᔨᓴᖅᑕᐅᔾᔪᑎᖏᑦ ᐊᒻᒪ 
ᐃᓅᓕᓴᖅᑕᐅᔾᔪᑎᖏᑦ ᐸᕐᓇᒃᑕᐅᖃᑦᑕᖅᐳᑦ ᐃᓛᒃᑯᑦ, ᐃᑲᔪᖅᑐᐃᔾᔪᑎᒃᓴᖏᓐᓂᒃ ᐱᖃᓯᐅᔾᔨᓪᓗᑎᒃ 
ᐊᑲᐅᓯᓴᖅᑕᐅᕕᖕᒥ ᐊᒻᒪ ᐃᓱᒪᓕᕆᔨᒃᑯᓐᓂ. 
 
ᐊᐱᖅᑯᑎ 8: 
8. ᑭᓱᒥᒃ ᑐᒃᓯᕋᐅᑎᒥᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓂᓯᓯᒪᓕᖅᐸᑦ ᒐᕙᒪᑐᖃᒃᑯᓐᓄᑦ 
ᓇᓗᓇᐃᖅᑕᐅᓪᓗᑎᒃ ᑮᓇᐅᔭᖅᑖᕈᑎᖏᑦ ᓯᖓᐃᖑᓪᓗᑎᒃ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ ᑲᒪᒋᔭᐅᖁᓪᓗᒋᑦ 
ᓄᓇᕗᒻᒥ?  
 
 
ᑭᐅᔾᔪᑎ:  

   



ᒐᕙᒪᑐᖃᒃᑯᑦ ᑮᓇᐅᔭᓂᒃ ᓴᖅᑭᑎᑦᑏᓐᓇᖃᑦᑕᖅᐳᑦ ᐋᓐᓂᐊᖅᑐᓕᕆᔨᒃᑯᓐᓂ ᐱᔨᑦᑎᕋᖅᑕᐅᔾᔪᑎᖏᑦ ᐊᒻᒪ 
ᐋᓐᓂᐊᖅᑐᓕᕆᓂᖅ ᐱᕚᓪᓕᖅᑎᒃᑲᓐᓂᖁᓪᓗᒍ ᐱᓕᕆᐊᖑᑎᑕᐅᔪᑦ ᑲᔪᓯᑎᑕᐅᖁᓪᓗᒋᑦ.  
 
ᒐᕙᒪᑐᖃᒃᑯᑦ ᓄᑕᖅᑲᖅ ᓯᕗᓪᓕᖅᐸᐅᔾᔭᐅᓯᒪᓪᓗᑎᒃ ᐱᓕᕆᐊᖑᓯᒋᐊᖅᑐᒥᒃ ᓇᓗᓇᐃᖅᓯᑦᑎᐊᖅᐳᑦ ᐃᓄᐃᑦ 
ᓄᑕᖅᑲᑦ ᐊᑐᕈᓐᓇᕐᓂᖏᓐᓂᒃ ᐱᒻᒪᕆᐊᓗᖕᒧᑦ ᒐᕙᒪᒃᑯᓐᓂ ᑮᓇᐅᔭᖃᖅᑎᑕᐅᔪᒧᑦ ᐋᓐᓂᐊᖅᑐᓕᕆᓂᕐᒥᑦ, 
ᐃᓄᓕᕆᓂᕐᒥᑦ ᐃᓕᓐᓂᐊᕈᑎᒃᓴᖏᓐᓄᑦ, ᐱᔨᑦᑎᕋᐅᑎᖏᓐᓄᑦ, ᐃᑲᔪᖅᑐᐃᔾᔪᑎᖏᓐᓄᓪᓗ 
ᐱᔭᕆᐊᖃᖅᑕᖏᓐᓄᑦ. ᐃᓚᒌᑦ ᐱᓇᔪᒍᓐᓇᖅᐳᑦ ᐅᑯᓄᙵᓪᓚᑦᑖᖅ ᓄᑕᖅᑲᑦ ᓯᕗᓪᓕᖅᐸᐅᔾᔭᐅᓯᒪᓗᑎᒃ 
ᐱᓕᕆᐊᖑᓯᒋᐊᖅᑐᑦ ᒫᑕ ᓇᐅᓪᓚᖅ ᐊᖅᑯᑎᒋᓗᒍ ᓄᓇᕗᑦ ᑐᙵᕕᒃᑯᓐᓂ. (MNowdlak@tunngavik.com). 
 
ᐊᐱᖅᑯᑎ 9: 
9. ᐅᑯᓇᓂ ᑮᓇᐅᔭᓕᕆᓐᓇᓂ ᐊᕐᕌᒍᓂ, ᖃᔅᓯᓂᒃ ᑮᓇᐅᔭᓂᒃ ᓇᓗᓇᐃᖅᑕᐅᓯᒪᔪᓂᑦ 
ᓴᓂᕐᕙᒃᑕᐅᔪᖃᓚᐅᖅᐸ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ ᓄᓇᕗᒻᒥ ᑲᒪᒋᔭᐅᖁᓪᓗᒋᑦ:  
 
a. 2018-19  
b. 2017-18  
c. 2016-17  
d. 2015-16  
 
ᑭᐅᔾᔪᑎ:  
ᐱᓕᕆᐊᖑᓂᐊᖅᑐᓄᑦ ᑮᓇᐅᔭᑦ (ᐋᓐᓂᐊᓯᐅᖅᑎᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑕ 
ᑮᓇᐅᔾᔭᒃᓵᖏᑦ ᐱᙱᖦᖢᒋᑦ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓄᑦ ᐊᒃᑐᐊᓂᓕᖕᓂᑦ ᐱᓕᕆᕙᒃᑐᓄᑦ) ᐊᑖᓂ 
ᓇᓂᔭᐅᔪᓐᓇᖅᐳᑦ ᐊᕐᕌᒍᒋᔭᐅᔪᓂᑦ: 
 
a. 2018-19: $700,716  
b. 2017-18: $32,000 
c. 2016-17: $32,000 
d. 2015-16: $58,921 
 
2018/19-ᒥ ᐅᓄᖅᓯᒋᐊᖅᑕᐅᓚᐅᖅᐳᑦ ᐃᑲᔫᑎᓄᑦ ᐊᖏᖃᑎᒌᒍᑎᖃᕐᓂᖏᓐᓄᑦ ᐱᕈᖃᑎᒌᑦ 
ᑐᑭᓯᒋᐊᕐᕕᒃᑯᓐᓂ, ᑮᓇᐅᔭᓕᐅᕋᓱᒃᑎᐅᙱᑦᑐᑦ ᑲᑐᔾᔨᖃᑎᒌᑦ ᐃᖃᓗᖕᓂ ᐅᒃᑯᐃᓵᓚᐅᖅᑐᑦ ᐃᓕᓐᓂᐊᕈᑎᓂᑦ, 
ᐃᑲᔫᑎᒃᓴᓂᑦ ᐊᒻᒪ ᐱᓕᕆᐊᖑᓂᐊᖅᑐᓂᑦ ᓴᖅᑭᑎᑦᑎᕙᒃᑐᑦ ᓄᑕᖅᑲᓄᑦ, ᒪᒃᑯᒃᑐᓄᑦ ᐊᒻᒪ ᐃᓐᓇᕐᓄᑦ 
ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓄᑦ. ᐱᓕᕆᐊᒃᓴᖃᓲᖑᖕᒥᔪᑦᑕᐅᖅ, ᐱᔾᔪᑎᒃᓴᖃᖅᖢᑎᒡᓗ ᐃᑲᔪᕈᓐᓇᖅᖢᑎᒡᓗ 
ᐸᖅᑭᔨᐅᔪᓄᑦ, ᐃᓚᐅᓪᓗᑎᒃ ᐊᖓᔪᖅᑳᖑᔪᓐᓇᕐᓂᕐᒥᑦ, ᐃᑲᔪᖅᑎᒌᖕᓂᕐᒥᑦ ᐱᓕᕆᐊᒃᓴᓂᑦ, 
ᐅᐸᑲᖅᑕᕐᕕᐅᔪᓐᓇᕆᓪᓗᑎᒡᓗ. 
 
 
 
 
 
 

i ᕙᓚᓐᓂᒐᓐ, K., ᐊᓐᔅᕗᐊᑦ, K., ᐊᒻᒪ Hᐊᕐᑎᖕ, K. (2018) ᓯᖓᐃᖑᓪᓗᑎᒃ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᓂᕋᖅᑕᐅᔪᑦ; ᑲᓇᑕᒥ 
ᓯᖓᐃᖑᓪᓗᑎᒃ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓂᑦ ᖃᐅᔨᓴᖅᑐᓕᕆᔨᒃᑯᓐᓂ. 
ii ᕙᓚᓐᓂᒐᓐ, K., ᐊᓐᔅᕗᐊᑦ, K., ᐊᒻᒪ Hᐊᕐᑎᖕ, K. (2018) ᓯᖓᐃᖑᓪᓗᑎᒃ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᓂᕋᖅᑕᐅᔪᑦ ᐊᔪᕈᑎᓕᖕᓂ 
ᐃᓄᖏᓐᓂ; ᑲᓇᑕᒥ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓂᑦ ᖃᐅᔨᓴᖅᑐᓕᕆᔨᒃᑯᓐᓂ.   
iiiIbid 

